
NODAVLAT NOTIJORAT 
TASHKILOTLARI 

MABLAG‘LARI VA ULARDAN 
FOYDALANISH TO‘G‘RISIDAGI 

BAJARILISHLARGA OID 
HISOBOTNI TUZISH VA 

TAQDIM ETISH TARTIBI
Ne’matov Oybek Ismatullayevich

PhD, Samarqand iqtisodiyot va servis instituti
Annotatsiya: Ushbu maqolada nodavlat notijorat tashkilotlari mablag‘lari, ulardan foydalanish to‘g‘risidagi bajarilishlarga 
oid hisobotni tuzish va taqdim etish tartibi keltirilgan.

Kalit so‘zlar: Nodavlat notijorat tashkilot (NNT) lari mablag‘lari, kirish badali, a’zolik badali, grantlar, subsidiyalar, bajari-
lishlarga oid hisobot.
Abstract:	An	order	of	compiling	and	submission	a	report	on	the	resources	of	non-governmental	non-profit	organizations	
and their using are considered in this article.

Key words:	resources	of	non-governmental	non-profit	organizations	(NGOs),	entrance	fee,	membership	fee,	grants,	sub-
sidies, implementation report.
Аннотация:	В	 данной	 статье	 приведён	 порядок	 составления	 и	 предоставления	 отчёта	 о	 средствах	 негосудар-
ственных	некоммерческих	организаций,	об	их	использовании.

Ключевые	слова:	средства	негосударственных	некоммерческих	организаций	(ННО),	вступительный	взнос,	член-
ский	взнос,	гранты,	субсидии,	отчет	по	выполнению.

K I R I S H
Nodavlat notijorat tashkilot (NNT)lari, bir tomondan, boshqa xo‘jalik yurituvchi subyektlarga o‘xshash jihat-

larga ega. Bunday o‘xshashlik jihatlar bo‘lib quyidagilar hisoblanadi:
1) davlat tomonidan ro‘yxatga olinadigan mustaqil yuridik shaxslar bo‘lib hisoblanadi; 
2) boshqa yuridik shaxslar singari tegishli resurslar (mablag‘lar)ga egalik qiladi; 
3) boshqa yuridik shaxslar singari davlat oldida o‘zlarining faoliyati, aktivlari, ularni tashkil topish man-

balari, faoliyati natijalari to‘g‘risida statistika, soliq va boshqa tegishli tashkilotlar oldida belgilangan 
muddatlarda hisobot beruvchilar bo‘lib hisoblanadi. 

4) NNTlar hisob xizmati xodimlari zimmasiga statistik va moliyaviy hisobotlarni to‘g‘ri, aniq va o‘z vaqtida 
tuzish hamda tegishli organlarga taqdim etishdek vazifalar yuklatiladi.

Chunonchi, a’zo bo‘lish badallari, kirish badallari, ustav maqsadlarini bajarish uchun olingan homiylik yor-
dami notijorat tashkilotining daromadi hisoblanmaydi va ularga soliq solinmaydi. Notijorat tashkilotlari uchun 
Soliq kodeksining 318-moddasida ko‘rsatilgan boshqa daromadlarga ham (qo‘shma faoliyatda ishtirok etishdan 
daromadlar, dividendlar va foizlar, royalti bundan mustasno) soliq solinmaydi. 

M A V Z U G A  O I D  A D A B I Y O T L A R N I N G  T A H L I L I
NNTlarining mablag‘lari holati, harakati, ularni hisobotlarda aks ettirish masalalari bilan bog‘liq myam-

molarning ba’zi nazariy, tashkiliy va metodologik jihatlari xorijlik iqtisodchi olimlardan L. V .Egorova, A. V. Brovkin, 
V. I. Podolskiy, mamlakatimiz olimlaridan K. B. Axmedjanov, R.  D. Do‘smuratov, N. A. Ibragimov, I. N. Ismanov, 
A. A. Karimov, N. F. Karimov, D. K. Kudbiyev, M.B.Kalonov, S. U. Mehmonov, M. Q. Pardayev, A. X. Pardayev, 
N. K. Rizayev, A. J. Tuychiyev, M. M. Tylaxodjayeva, I. N. Qo‘ziyev, K. R. Hotamov, M. S. Xojiyev va boshqa 
olimlar ilmiy ishlarida tadqiq qilingan. Biroq, NNTlari mablag‘lari, ulardan foydalanish to‘g‘risidagi bajarilishlarga 
oid hisobotni tuzish va taqdim etish tartibini takomillashtirish masalasi o‘rganilmagan.

T A D Q I Q O T  M E T O D O L O G I YA S I
NNTlari mablag‘lari, ulardan foydalanish to‘g‘risidagi bajarilishlarga oid hisobotni tuzish va taqdim etish 

tartibi ochiqlangan hamda hisobot shakli tavsiya etilgan. Ushbu tavsiya etilayotgan hisobot shakli xorijiy tajri-
balarni	 tadqiq	etish	asosida,	guruhlash,	 taqqoslash,	baholash	hamda	abstrakt-mantiqiy	 fikrlash	kabi	usullar	
yordamida ishlab chiqilgan.

T A H L I L  V A  N A T I J A L A R
Notijorat tashkilotida hisobot davrida mol-mulkni ijaraga berishdan olinadigan daromadlardan boshqa 

tushumlar bo‘lmasa ham, uning uchun ushbu daromadlar boshqa daromadlar hisoblanadi va ularga foyda 
solig‘i solinmaydi.

Yuqorida ko‘rsatilganidek, daromadlarning umumiy summasida mol-mulkni ijaraga berishdan olinadigan 
tushumning ulushi hajmidan qat’iy nazar notijorat tashkilotlarining boshqa daromadlari deb qaraladi.

Agar NNT pulli asosda xizmat ko‘rsatsa yoki ish bajarsa, ulardan olingan daromadlarga ham qonunchilikka 
muvofiq	soliq	solinadi.

Yuqoridagilardan ko‘rinib turibdiki, nodavlat notijorat tashkilotlarining tadbirkorlik faoliyati bilan shug‘ulla-
nishi ularda muayyan soliq oqibatlariga olib keladi.

NNTlarning, bir tomondan, boshqa yuridik shaxslarga o‘xshashlik jihatlari, shuningdek ularning, ikkinchi 
tomondan, o‘ziga xos xususiyatlarga ega subyektlar ekanligi ular faoliyati, mablag‘lari va ularni tashkil topish 
manbalari to‘g‘risida axborot berishning asosiy vositasi bo‘lgan moliyaviy hisobotga doir qator dolzarb mua-
mmolarni hal etishni zarurat etib qo‘ymoqda. Quyida ushbu dolzarb muammolarning ayrimlariga va ularni hal 
etish yo‘llariga qisqacha to‘xtalamiz.

Ma’lumki, respublikamizda moliyaviy hisobot shakllari qat’iy reglamentlashtirilgan, ya’ni normativ-huquqiy 
hujjatlar bilan tartibga solingan. Bu normativ-huquqiy hujjatlar qatorida, eng avvalo, “Buxgalteriya hisobi 
to‘g‘risida”	Qonunni	 keltirib	o‘tish	 joiz.	Ushbu	qonunning	22-moddasiga	muvofiq,	 “moliyaviy	hisobot	buxgal-
teriya hisobi subyektining hisobot sanasidagi moliyaviy holati, hisobot davridagi faoliyatining moliyaviy natijasi 
va pul mablag‘larining harakati to‘g‘risidagi tizimlashtirilgan axborotdan iboratdir”1.

Moliyaviy hisobot shakllarini tartibga solib turuvchi yana bir me’yoriy hujjat O‘zbekiston Respublikasi Adliya 
Vazirligi tomonidan 2003-yil 24-yanvarda 1209-raqam ostida davlat ro‘yxatidan o‘tgan “Moliyaviy hisobot shak-
llari va ularni to‘ldirish bo‘yicha Qoidalar”2 hisoblanadi. 

Moliyaviy hisobot shakllari va ularni to‘ldirish bo‘yicha Qoidalarda ushbu har bir hisobot shakllarining ma’lu-
motlari qanday tartibda shakllantirilishi va to‘ldirilishi batafsil keltirib o‘tilgan.

Barcha xo‘jalik yurituvchi subyektlar singari NNTlari ham faoliyati va uning natijalari, aktivlari, ularning 
tashkil topish manbalari (xususiy kapital va majburiyatlar) to‘g‘risidagi ma’lumotlarni moliyaviy hisobotlarda aks 
ettiradilar va tegishli davlat organlariga hamda auditorlik tashkilotlariga taqdim qiladilar.

Bugungi kunda respublikamizda aksariyat NNTlar xodimlarining soni kamligi tufayli kichik biznes subyekt-
lari singari normativ-huquqiy hujjatlarda keltirilgan moliyaviy hisobot shakllaridan faqatgina buxgalteriya balansi 
va moliyaviy natijalar to‘g‘risidagi hisobotlarni soliq organlariga taqdim qilib kelmoqdalar. Biroq, nodavlat noti-
jorat	tashkilotlariga	umuman	tatbiq	etilmaydigan	yangi	Tasniflagich	(Vazirlar	Mahkamasining	24.08.2016-yildagi	
275-son qaroriga 1-ilova) joriy etilishi bilan NNTlar kichik xo‘jalik yurituvchi subyektlar sifatida emas, balki bu 
maqomga kirmaydigan va umumbelgilangan soliqlarni to‘lovchilar sifatida moliyaviy hisobotning barcha shakl-
larini tuzishlari hamda tegishli organlarga taqdim etishlari lozim. 

NNTlar boshqa subyektlar singari buxgalteriya balansini taqdim etish orqali unda o‘zlarining aktivlari va 
passivlarining ma’lum bir sanaga holatini aks ettirishlari kerak.

Moliyaviy natijalar to‘g‘risida hisobotni barcha tadbirokorlik faoliyatini olib boruvchi NNTlari tuzishlari, unda 
hisobot davrida olingan daromadlar, qilingan xarajalar, foyda va zarar ko‘rsatkichlari aks ettirilishi lozim3. Tadbir-
korlik faoliyati bilan shug‘ullanmaydigan NNTlar uchun ushbu hisobot moddalari to‘lg‘azilmasdan taqdim etilishi 
maqsadga	muvofiqdir.

Bizningcha, NNTlar bugungi kunda moliyaviy hisoboti tarkibida buxgalteriya balansi va moliyaviy natijalar 
to‘g‘risida hisobot shakllaridan tashqari quyidagi hisobot shakllarini ham tuzishlari va tegishli organlarga taqdim 
etishlari	maqsadga	muvofiq.

Maqsadli tushumlarning kelib tushishi va ishlatilishi to‘g‘risida bajarilishlarga oid hisobot (ustav vazifalarini 
bajarish bilan bog‘liq maqsadli tushumlar harakati uchun mo‘ljallangan);

2. Pul oqimlari to‘g‘risida hisobot;

1	 O‘zbekiston	Respublikasi	qonuni	“Buxgalteriya	hisobi	to‘g‘risida”,	2016-yil	13-aprel,	№	O‘RQ-404.
2	 “Moliyaviy	hisobot	shakllari	va	ularni	to‘ldirish	bo‘yicha	qoidalar”,	http://www.lex.uz
3 Tadqiqotlar asosida muallif ishlanmasi.

3. Xususiy kapital to‘g‘risidagi hisobot. 
Quyida ushbu hisobot shakllarining maqsadi, formatlari va ularni tuzish tartiblariga qisqacha to‘xtalamiz.
Bizningcha, maqsadli tushumlar kirimini ifodalovchi har bir turi (grantlar, subsidiyalar, dotatsiyalar, a’zolik 

va kirish badallari, soliq imtiyozlari, xayriya, homiylik, gumanitar yordam va boshqalar) bo‘yicha quyidagi yaxlit 
shaklda tuzish ko‘proq samara beradi (1-jadval).

1-jadval: Maqsadli tushumlar kirimi reestri (maqsadli tushum turlari bo‘yicha)4

№
Hujjat

Kimdan olingan Nima olingan Summa
Berilgan yozuv

№ Sana Debet Kredit

1 125-15 01.05.2020 A’zolardan Kirish badali 8400500 5110 8830 (8840)

2 148-85 03.05.2020 A’zolardan A’zolik badali 45350000 5110 8850

Jami summa 53750500

Ushbu jami summasi NNTga kirim qilingan jami maqsadli tushumlar summasini ifodalaydi. Bu summani 
NNTning hisobotida ko‘rsatilgan jami kelib tushgan maqsadli tushumlar summasi bilan taqqoslash uni hiso-
botda to‘g‘ri yoki noto‘g‘ri aks ettirilganligini aniqlash imkonini beradi.

Yuqorida shakl va mazmuni keltirilgan reestr ma’lumotlarni maqsadli tushumlar turlari kesimida NNTlar 
Bosh kitobida oyma-oy to‘g‘ri aks ettirilib boradi (2-jadval).

2-jadval: Maqsadli tushumlarning turlari bo‘yicha Bosh kitobda aks ettirilish holati5

№ Maqsadli tushum 
sifatida olingan aktivlar

Debetlanadigan 
balans schyoti

Kredit 8800 schyot (oylar kesimida)

1 2 3 4 5 6 7 8 9 10 11 12 Jami

1 Pul mablag‘lari

5010 ∑

5110 ∑

5530 ∑

5210 ∑

2 Asosiy vositalar 0100 ∑

3 Nomoddiy aktivlar 0400 ∑

4 Jihozlar 0700 ∑

5 Kapital qurilish obyektlari 0800 ∑

6 Materiallar 1000 ∑

7 Boquvdagi mollar 1100 ∑

8 Tovarlar 2900 ∑

Jami ∑ ∑ ∑ ∑ ∑ ∑ ∑ ∑ ∑ ∑ ∑ ∑ ∑

Ushbu aks ettirilgan summa NNTga oyma-oy kirim qilingan maqsadli tushumlarning alohida turi summa-
sini, oxirgi ustundagi summa esa hisobot yilida kelib tushgan jami shu turdagi maqsadli tushum summasini 
ifodalaydi. Chunonchi, ishchi hujjatning 1-tartib raqamining birinchi satrida Debet 5010 Kredit 8800 yozuvida 
ko‘rsatilgan summa bevosita NNT kassasiga naqd pul bilan kirim qilingan maqsadli tushumni, 2-tartib raqa-
mida Debet 0100 Kredit 8800 yozuvida ko‘rsatilgan summa esa asosiy vositalar ko‘rinishida olingan maqsadli 
tushumni bildiradi. Buxgalteriya hisobi hujjatining har oy uchun ochilgan ustunchada ko‘rsatilgan summalar shu 
hisobot oyida kirim qilingan maqsadli tushumlarning alohida turi hamda barcha maqsadli tushumlarning jami 
summasini ifodalaydi.

4 Samarqand Qizil Yarim Oy tashkilotining 2021-yil ma’lumotlari asosida muallif ishlanmasi.
5 Tadqiqotlar asosida muallif ishlanmasi.

Maqsadli tushumlarning kelib tushishi va ishlatilishi to‘g‘risida hisobot. NNTlar ustav vazifalarini bajari-
lishi asosan maqsadli tushumlar harakati (kirimi va chiqimi) bilan bog‘liq. NNTlarda aynan maqsadli tushumlar 
qanday manbalar hisobidan shakllanganligi va ularning maqsadli ishlatilishi to‘g‘risida axborotlarni o‘zida jam-
lovchi hisobot shakliga zarurat mavjud. Ushbu zaruratdan kelib chiqib, barcha NNTlar uchun maxsus “Maqsadli 
tushumlarning kelib tushishi va ishlatilishi to‘g‘risida bajarilishlarga oid hisobot” shaklini amaliyotga joriy qilish 
maqsadli hisoblanadi. Ushbu hisobotni quyidagi shakl va mazmunda “bajarilishlar-smeta-chetlanishlar” tuzish 
tavsiya etiladi (3-jadval):

3-jadval: “Bajarilishlar-smeta-chetlanishlar” yaxlit zanjiri asosida maqsadli tushumlarning bajarilishiga oid 
hisobot (ming so‘m)6

1 2 3 4 5 6 7 8 9
Maqsadli tushumlar 
(011+012+013+014+015+016+017+18 
satrlar):

010 131150 780225 511885 193800 102390 808075 103300

Kirish badali 011 48590 48590 48590

A’zolik badali 012 25600 120300 50300 60500 20400 131200 14700

Xayr-ehsonlar, yordamlar, mehr-
muruvvat va donorlik mablag‘lari 013 20300 80435 90485 90485 10250

Grantlar 014 285900 190200 85300 10400 285900

Subsidiyalar 015

Boshqalar 016

Tadbirkorlik faoliyatidan olingan foydasi 017 85250 245000 180900 48000 23000 251900 78350

Mazkur hisobotni tuzishga asos bo‘lib NNTlar bosh kitobida ochiladigan 8800 “Maqsadli tushumlar” schyoti 
tizimida ularning alohida turlariga ochiladigan schyotlar ma’lumotlari, shuningdek ushbu schyotlar bo‘yicha 
yuritiladigan analitik hisob registrlari va guvohlik beruvchi boshlang‘ich hujjatlar hisoblanadi. 

“Bajarilishlar-smeta-chetlanishlar” yaxlit zanjiri asosida erishilgan natijalar “bajarilishlar” ko‘rinishida hiso-
botlarda o‘z aksini topadi. Bajarilishlarga oid ma’lumotlar rejalar, smetalar va boshqa bazis ko‘rsatkichlarga 
solishtiriladi. Qaytarma bog‘liqlik (feedback) asosida korxonaning rejalariga, smetalariga, bdyujetlariga o‘zgar-
tirishlar kiritilishi mumkin. Natijada, ushbu yaxlit zanjir asosida buxgalterlar va auditorlar yangi hisobot davrida 
yo‘l qo‘yilgan kamchiliklarni aniqlaydi, chetlanishlar sabablari ochib beriladi. Haqiqiy erishilgan natijalarning 
smetalardan chetlanishlari audit keyingi paragrafda yoritilgan. 

Pul oqimlari to‘g‘risida hisobot. Ushbu umumqabul qilingan moliyaviy hisobot shakli bugungi kunda NNTlar 
tomonidan tuzilmasdan va tegishli organlarga taqdim qilinmasdan kelinmoqda. Vaholanki, NNT ustav vazifala-
rini	bajarishda	maqsadli	tushumlar	bilan	bog‘liq	pul	mablag‘larining	kelib	tushishi	va	ularning	maqsadli	sarflan-
ishi	to‘g‘risidagi	ma’lumotlarni	ushbu	hisobot	shaklida	aks	ettirish,	bizningcha	maqsadga	muvofiq	bo‘lgan	bo‘lar	
edi.

Xususiy kapital to‘g‘risidagi hisobot. Ushbu umumqabul qilingan moliyaviy hisobot shakli ham bugungi 
kunda NNTlar tomonidan tuzilmasdan va tegishli organlarga taqdim qilinmasdan qolmoqda. Vaholanki, NNTlar 
ham mustaqil xo‘jalik yurituvchi subyekt sifatida o‘zlarining xususiy mablag‘lariga egadir. Izlanishlar ko‘plab 
NNTlar balansining alohida moddalarida ularga tegishli bo‘lgan ustav kapitali, rezerv kapitali, taqsimlanmagan 
foyda, maqsadli tushumlar hamda bo‘lg‘usi xarajat va to‘lovlar uchun rezervlar mavjudligini ko‘rsatmoqda. Xusu - 

6 “Mahalla” xayriya jamoat fondining Samarqand viloyati bo‘limining 2022-yil ma’lumotlari asosida muallif ishlanmasi.

siy kapitalning ushbu elementlari holati va harakatidagi o‘zgarishlarni ifodalovchi hisobotni alohida tuzilishi, 
fikrimizcha,	foydadan	xoli	bo‘lmaydi.	Chunki,	bunday	hisobotning	mavjudligi	va	tahlili	NNTlarda	xususiy	kapi-
talni yanada ko‘paytirish, undan samarali foydalanishga oid boshqaruv qarorlarini qabul qilishga imkon beradi.

X U L O S A  V A  T A K L I F L A R
Bizningcha, yuqoridagi taklif va tavsiyalarimiz NNTlarda moliyaviy hisobotni yanada takomillashtirishga, 

uning	ham	ichki,	ham	tashqi	axborot	foydalanuvchilar	uchun	nafligini	oshirishga	xizmat	qiladi.	
Bugungi kunda NNTlar amaliyotida hisob va hisobot yuzasidan mavjud muammo va ularning yechimlari 

topiladi. Shuningdek, NNTlar amaliyotiga tavsiya etilayotgan moliyaviy hisobot shakllari auditorlik tekshiruvlari 
vaqtini kamayishiga ham sabab bo‘ladi.

Foydalanilgan adabiyotlar ro‘yxati:
1. O‘zbekiston	Respublikasi	“Nodavlat	notijorat	tashkilotlari	to‘g‘risida”gi	.	1999-yil	14-aprel.	https://lex.uz/docs/11360
2. 10-son BHMS Moliya vazirligi tomonidan 19.10.1998-y. 52-son bilan tasdiqlangan (AV tomonidan 03.12.1998 y. 562-

son bilan ro‘yxatga olingan).
3. 20-son	BHXS	“Davlat	grantlarini	hisobga	olish	va	davlat	yordami	to‘g‘risida	ma’lumotlarni	ochib	berish”.	https://finotchet.

ru/articles/142/
4. 21-son BHMS Moliya vazirining 09.09.2002-y 103-son buyrug‘i bilan tasdiqlangan (AV tomonidan 23.10.2002-y. 1181-

son bilan ro‘yxatga olingan).
5. Егорова	Л.В.	Учет	и	аудит	в	некоммерческих	организациях:	теория,	методология	и	практика.	Автореферат	дисс.	

д.э.н.	Ростов-на-Дону,	2008.
6. Бровкин	 А.В.	 Концепция	 формирования	 финансовой	 отчетности	 негосударственных	 некоммерческих	

организаций.	Автореферат	дисс.	к.э.н.	М.:	МГУ,	2010.
7. Xojiyev M.S. Nodavlat notijorat tashkilotlarida buxgalteriya hisobini takomillashtirish. i.f.d (PhD) diss. avtoref. – T.: 

2018-yil.
8. Юлдашев	 Б.Т.,	 Индина	 И.А.,	 Хайдаров	Ш.У.,	 Индина	 Е.А.	 Негосударственные	 некоммерческие	 организации	

в	 узбекистане:	 правовое	 регулирование,	 экономические	 основы	 деятельности,	 бухгалтерский	 учет	 и	
налогообложение	 в	 свете	 последних	 изменений	 законодательства.	Методическое	 пособие.	 -	 Т.:	Yurist-media	

